
ТЛУМАЧАЛЬНАЯ ЗАПІСКА 

Асновы архівазнаўства – комплексная вучэбная дысцыпліна, якая вывучае і 

распрацоўвае тэарэтычныя, метадычныя і арганізацыйныя пытанні архіўнай 

справы і яе гісторыю. 

Мэтавывучэння вучэбнай дысцыпліны “Асновы архівазнаўства” –

фарміраванне спецыяліста, здольнага аператыўна выяўляць, апрацоўваць і 

аналізаваць архіўную інфармацыю. 

Змястоўная частка вучэбнай праграмы па вучэбнай дысцыпліне “Асновы 

архівазнаўства” накіравана на вырашэнне наступных задач: 

- выпрацаваць цэласнае ўяўленне аб развіцці архіўнай справы ў Беларусі, 

асвятліць асноўныя этапы станаўлення архіўнай сістэмы краіны, развіцця сеткі 

архіўных устаноў; 

- навучыць студэнтаў арганізоўваць практычную работу па камплектаванні 

архіваў, упарадкаванні, забеспячэнні захаванасці і выкарыстанні дакументальных 

матэрыялаў архіваў усіх узроўняў і форм уласнасці; 

- сфарміраваць спецыялістаў, здольных аператыўна знаходзіць, 

апрацоўваць і аналізаваць дакументную і архіўную інфармацыю для патрэб 

бібліятэчна-інфармацыйнай дзейнасці. 

Для набыцця прафесійнай кампетэнцыі ў выніку вывучэння вучэбнай дыс-

цыпліны “Асновы архівазнаўства”студэнт павінен ведаць: 

– канкрэтна-гістарычныя асаблівасці, працэс стварэння, эвалюцыі і 

сучасны стан айчынных сістэм архіўнага захоўвання дакументаў; 

–  агульнае і асаблівае ўпрызначэнні і ролі дзяржаўных архіваў і архіваў 

дзяржаўных і недзяржаўных арганізацый; 

– паняцце Нацыянальнага архіўнага фонду Рэспублікі Беларусь, яго 

структуру ісклад; 

–  прававыя і арганізацыйныя асновы, прынцыпы дзейнасці дзяржаўных 

архіваў і архіваў арганізацый, архіваў недзяржаўных арганізацый, іх тьпалогію; 

– парадак і тэхналогію ажыццяўлення ўзаемасувязі і пераемнасці ў 

працы з дакументамі; 

– тэарэтычныя і навукова-метадычныя асновы класіфікацыі дакументаў 

і дакументаванай інфармацыі, экспертызы каштоўнасці дакументаў; 

– месца інфармацыйна-дакументацыйнага забеспячэння і архіваў у 

сістэме кіравання; навукова-інфармацыйнай дзейнасці архіўных устаноў; 

– тыпавы склад дакументаў, якія падлягаюць перадачы ў архівы. 

Студэнт павінен умець: 

− складаць і афармляць дакументы ў адпаведнасці з патрабаваннямі 

дзяржаўных стандартаў; 

− выкарыстоўваць дакументы ў сацыяльна-прававых і даведачна-

інфармацыйных мэтах; 

− складаць наменклатуры спраў, вопісы спраў і навукова-даведачны 

апарат да іх; 

− укараняць рацыянальную тэхналогію прыёму, праходжання, 

падрыхтоўкі і адпраўкі дакументаў; 

− арганізоўваць кантроль за выкананнем дакументаў, 

− арганізоўваць аператыўнае захоўванне дакументаў, падрыхтоўваць 

дакументы да перадачы ў ведамасны архіў;  

− вызначаць навукова-гістарычную і практычную каштоўнасць 

дакументаў; 

− фарміраваць справы, апісваць дакументы; 

- арганізоўваць працу архіва арганізацыі; 

− арганізоўваць перадачу спраў на захоўванне ў ведамасныя і 

дзяржаўныя архівы; 

Студэнт павінен валодаць 

− метадамі ўніфікацыі і стандартызацыі дакументаў; 

− метадамі вызначэння каштоўнасці дакументаў; 

− методыкай аналіза стану дакументацыйнага забеспячэння дзейнасці 

канкрэтнай арганізацыі і распрацоўкі праектных рашэнніяў па яго ўдасканаленні. 

Зместам вучэбнай дысцыпліны «Асновы архівазнаўства» прадугледжана 

фарміраванне наступных кампетэнцый у адпаведнасці з адукацыйным стандартам 

вышэйшай адукацыі I ступеніпа спецыяльнасці 1-23 01 11 Бібліятэчна-

інфармацыйная дзейнасць (па напрамках): 

Акадэмічныя каметэнцыі: 

АК-1. Умець выкарыстоўваць базавыя навукова-тэарэтычныя веды для 

вырашэння тэарэтычных і практычных задач. 

АК-2.Валодаць сістэмным і параўнальным аналізам. 

АК-3.Валодаць даследчымі навыкамі. 

АК-4.Умець працаваць самастойна. 

АК-5.Быць здольным параджаць новыя ідэі (валодаць крэатыўнасцю). 

АК-6. Валодаць міждысцыплінарным падыходам да вырашэння праблем. 

АК-7. Мець навыкі, звязаныя з выкарыстаннем тэхнічных устройстваў, 

кіраваннем інфармацыяй і работай з камп’ютарам. 

АК-8.Валодаць навыкамі вуснай і пісьмовай камунікацыі. 

АК-9.Умець вучыцца, самастойна павышаць сваю кваліфікацыю на працягу 

свайго жыцця.  

АК 10. Валодаць метадамі і сродкамі пазнання, навучання, самакантролю 

для інтэтектуальнага развіцця, павышэння культурнага узроўню, прафесійнай 

кампітэнцыі. 

Сацыяльна-асобасныя кампетэнцыі: 

САК-7. Быць здольным асэнсавана ўспрымаць і беражліва адносіцца да 

гістарычнай, культурнай спадчыны Беларусі і сусвету, культурным традыцыям і 

рэлігійным поглядам. 

Прафесійныя кампетэнцыі: 

ПК-4. Весці інфармацыйна-бібліяграфічнае абслугоўванне карыстальнікаў 

розных сфер дзейнасці; 

ПК-6. Ажыццяўляць традыцыйную і электронную выдачу і дастаўку 

дакументаў; 

ПК-7. Фарміраваць інфармацыйную культуру карыстальнікаў. 

ПК-14 Распрацоўваць метадычныя матэрыялы і рэкамендацыі, 

арганізацыйна-тэхналагічную дакументацыю; 

РЕ
ПО
ЗИ
ТО
РИ
Й БГ

УК
И



ПК-23. Укараняць прынцыпы інавацыйнага менеджменту і сістэмы 

менеджменту якасці ў работу бібліятэкі; 

ПК-35. Праводзіць метадычны маніторынг і метадычныя даследаванні ў 

бібліятэках розных тыпаў і відаў; 

ПК-37. Арганізоўваць і суправаджаць павышэнне кваліфікацыі 

супрацоўнікаў бібліятэк. 

Вучэбная дысцыпліна «Асновы архівазнаўства» цесна звязана з вучэбнымі 

дысцыплінамі «Тэорыя інфармацыі і камунікацыі», «Дакументалогія» 

«Дакументацыйнае забеспячэнне кіравання» і інш. 

Да эфектыўных педагагічных тэхналогій і методык, якія садзейнічаюць 

далучэнню студэнтаў да пошуку і выкарыстання ведаў, набыццю вопыту 

самастойнага вырашэння задач адносяцца: 

- гісторыка-тэматычны падыход; 

- тэхналогіі праблемна-модульнага навучання; 

- тэхналогіі вучэбна-даследчай дзейнасці; 

- камунікатыўныя тэхналогіі; 

- тэарэтычныя і практыныя заняткі ў вядучых архіўных установах 

Рэспублікі Беларусь. 

Для кіравання адукацыйным працэсам і арганізацыі кантрольна-ацэначнай 

дзейнасці выкладчыкам рэкамендуецца выкарыстоўваць рэйтынгавыя, крэдытна-

модульныя сістэмы ацэнкі вучэбнай дзейнасці студэнтаў, варыятыўныя мадэлі 

кіруемай самастойнай работы, вучэбна-метадычныя комплексы. У практыку 

семінарскіх заняткаў мэтазгодна ўкараняць методыку актыўнага навучання, 

дыскусійныя формы. 

Вучэбная дысцыпліна вывучаецца студэнтамі ў форме лекцыйных, 

семінарскіх і практычных заняткаў. Лекцыі раскрываюць асноўныя праблемы па 

кожнай тэме вучэбнай дысцыпліны «Асновы архівазнаўства». Семінарскія заняткі 

праводзяцца па тэмах вучэбнай дысцыпліны, якія патрабуюць набыцця 

практычных навыкаў працы з дакументамі, замацавання тэарэтычных ведаў, 

атрыманых на лекцыях i ў выніку самастойнай працы над навучальным 

матэрыялам. Практычныя заняткі прадугледжваюць азнаямленне студэнтаў са 

спецыяльным справаводствам і наведванне цэнтральных архіўных устаноў 

Рэспублікі Беларусь. 

Вучэбна-метадычным комплексам прадуглежданы правядзенне 

тэарэтычных і практычных заняткаў па шэрагу тэм у архіўных установах 

Рэспублікі Беларусь (Беларускі дзяржаўны архіў-музей літаратуры і мастацтва, 

Беларускі дзяржаўны архіў навукова-тэхнічнай дакументацыі). 

Пры вывучэнні вучэбнай дысцыпліны «Асновы архівазнаўства» 

выкарыстоўваюцца сучасныя метады навучання і камп’ютарныя тэхналогіі. 

У адпаведнасці з вучэбнымі планамі на вывучэнне вучэбнай дысцыпліны 

«Асновы архівазнаўства»адводзіцца ўсяго 62 гадзіны, з якіх 34 – аўдыторныя 

гадзіны (14 гадзін – лекцыі, 18 гадзін – практычныя і 2гадзіны – семінарскія 

заняткі).Рэкамендаваная форма кантролю ведаў студэнтаў – залік. 

ЗМЕСТ ВУЧЭБНАГА МАТЭРЫЯЛА 

Тэма 1. Уводзіны.  

Архівазнаўстваяк спецыяльная навуковая дысцыпліна 

Азначэнне дакумента i архiва.Задачы архiва i архiвiстаў. Роля архiўных 

дакументаў у гiстарычных даследаваннях. Архiвазнаўства як навуковая 

дысцыплiна. Сувязь архівазнаўства з іншымі галінамі навуковых ведаў і 

спецыяльных гістарычных дысцыплін (гісторыя, крыніцазнаўства, гісторыя 

дзяржаўных устаноў, археаграфія, дакументазнаўства і інш.). Беларускае 

таварыства архiвiстаў. 

 

Тэма 2. Развіццё архіўнай справы ў Беларусі ў Х – пачатку ХХІ ст. 

 Архiўная справа ў перыяд першых дзяржаўных утварэнняў на тэрыторыi 

Беларусi. Архiвы ў Вялiкiм Княстве Лiтоўскiм (ВКЛ). Архiў канцылярыi ВКЛ. 

Архiўная справа ў Рэчы Паспалiтай. Архiвы Беларусi ў часы Расiйскай iмперыi. 

Збор i публiкацыi архiўных дакументаў па гiсторыi Беларусi ў канцы ХІХ – 

пачатку ХХ ст. Беларускiя архiвы ў савецкi перыяд. Змены ў сiстэме архiўнай 

галiны пасля абвяшчэння незалежнасцi Беларусi. Архiўныя матэрыялы па гiсторыi 

Беларусi ў архiвах далекага і блізкага замежжа. 

 

Тэма 3. Нарматыўна-прававое забеспячэнне архіўнай дзейнасці ў 

Рспубліцы Беларусь 

Прававыя асновы i прынцыпы дзейнасцi архiваў. Закон Рэспублiкi Беларусь 

«Аб Нацыянальным архiўным фондзе i архiвах у Рэспублiцы Беларусь» (6 

кастрычнiка 1994 г.) i асноўныя яго палажэннi. Закон «Аб архіўнай справе і 

справаводстве ў Рэспубліцы Беларусь» (25лістапада2011г.). Метадычныя 

дакументы, якія рэгламентуюць асноўныя напрамкі дзейнасці архіўных устаноў. 

Адказнасць за парушэнне заканадаўства па архіўнай справе. Міжнародны этычны 

кодэкс архівістаў. 

Дзяржаўнае кіраванне НАФ і архівамі ў РБ. Гiсторыя i склад дакументаў 

Нацыянальнага гістарычнага архіва Беларусі (НГАБ), Нацыянальнага 

гістарычнага архіва Беларусі у г. Гродна, Нацыянальнага архіва Рэспублікі 

Беларусь (НАРБ), Беларускага дзяржаўнага архіва кінафотафонадакументаў 

(БДАКФФД), Беларускага дзяржаўнага архіва навукова-тэхнічнай дакументацыі 

(БДАНТД), Беларускага дзяржаўнага архіва-музея літаратуры і мастацтва 

(БДАМЛМ), абласных i занальных архiваў.Дзяржаўныя i ведамасныя архiвы, iх 

тыпалогiя. Значэнне класiфiкацыi для стварэння сеткi дзяржаўных архiваў. Сетка 

дзяржаўных архiваў Рэспублiкi Беларусь. 

 

Тэма 4. Класіфікацыя архіўных дакументаўу межах Нацыянальнага 

архіўнага фонда (НАФ) 

Азначэнне класiфiкацыi дакументаў. Дакументы на розных вiдах носьбiтаў 

iнфармацыi. Ступенi класiфiкацыi архiўных дакументаў у складзе НАФ. 

Дзяржаўная i недзяржаўная часткi НАФ. Прыметы класiфiкацыi дакументаў НАФ. 

Значэнне класiфiкацыi для пошуку i выкарыстання дакументаў.Азначэннi 

дакументальнага i архіўнага фондаў. Вiды архiўных фондаў. Вызначэнне 

фондавай прыналежнасцi дакументаў. Фондастваральнiкi, фандзiрававанне. 

Фонды асабістага паходжання. Класiфiкацыя дакументаў у межах архiўнага 

фонду. 

 

Тэма 5 Асабістыя фонды і аўдыявізуальныя дакументы НАФ 

Асаблiвасцi класiфiкацыii сiстэматызацыi дакументаў фондаў асабiстага 

паходжання. Схемы сiстэматызацыi спраў, прыметы сiстэматызацыi. Асноўныя 

асабістыя фонды беларускіх архіваў: фонды палітычных дзеячоў, прадстаўнікоў 

культуры, навукоўцаў. Асабістыя фонды ў музейных установах. Вызначэнне 

аўдыявізуальных дакументаў. Кінафотафонадакументы. Вызначэнне і асаблівасці 

электронных дакументаў. Канцэпцыя лічбавага капіравання дакументаў. 

 

Тэма 6. Экспертыза каштоўнасці дакументаўі камплектаванне архіваў 

Азначэнне,мэты i задачы, этапы экспертызы каштоўнасцi дакументаў. 

Крытэрыi экспертызы каштоўнасцi. Крытэрыi паходжання, зместу,знешнiх 

асаблiвасцей. Паўнамоцтвы органаў i ўстаноў Дзяржаўнай архiўнай службы, што 

ажыцяўляюць экспертызу каштоўнасцi. 

Вызначэнне крынiц камплектавання архiва, складу дакументаў, якія 

прымаюцца на захоўванне,i формаў прыёму. Крытэрыi вызначэння крынiц 

камплектавання архiва – юрыдычныхi фiзiчных асоб. 

Прыкладны склад дакументаў да прыёму ў архiў. Ведамаснае захоўванне 

дакументаў. Прыём дакументаў на дзяржаўнае захоўванне. Поўны i выбарачны 

прыём дакументаў. Размеркаванне дакументаў памiж архiвамi.Асаблiвасцi 

камплектавання архiваў дакументамi асабiстага паходжання, грамадскiх 

арганiзацый i аб’яднанняў, недзяржаўных устаноў. 

 

Тэма 7. Забеспячэнне захаванасці і ўлік дакументаў у архівах 

Стварэнне аптымальных умоў захавання дакументаў. Патрабаваннi да 

будынкаў архiваў. Абсталяванне памяшканняў архiвасховiшчаў. Размяшчэнне 

спраў у архiвасховiшчы. Тапаграфічныя паказальнiкi. 

Забеспячэнне фiзiчнай захаванасцi спраў. Тэмпературна-вiльготнасны, 

санiтарна-гiгiенiчны, ахоўны рэжымы. Дэфекты тэкстаў. Слабакантрастныя 

тэксты. Бiяпашкоджаннi дакументаў: метады выратавання i прафiлактыка. 

Пашкоджаннi папяровай асновы. Захаванне электронных i кiнафотафона-

дакументаў. Рэстаўрацыя i кансервацыя дакументаў. Захаванне асаблiва 

каштоўных дакументаў.Стварэнне страхавога фонду дакументаў i фонду 

карыстання. Выдача спраў i вопiсаў са сховiшчаў. Кантроль за наяўнасцю i станам 

спраў у архiве. 

Азначэнне, мэты i прынцыпы цэнтралiзаванага ўлiку дакументаў. Асноўныя 

адзiнкi і сродкi ўлiку дакументаў. Асаблiвасцi ўлiку аб’яднаных фондаў, фондаў 

асабiстага паходжання, аўдыёвiзуальных i электронных дакументаў. Асноўныя i 

дапаможныя ўлiковыя дакументы. Улiк асаблiва каштоўных дакументаў. Улiк 

дакументаў, што маюць у знешнiм афармленнi цi ў дадатках да iх матэрыяльныя 

каштоўнасцi, мiкрофотакопiй страховога фонду i фонду карыстання. 

Тэма 8. Сістэма навукова-даведачнага апарату (СНДА) да  

дакументаў архіва 

Азначэнне, склад i функцыi сiстэмы навукова-даведачнага апарату (НДА). 

Патрабаваннi да СНДА. Катэгараванне фондаў. 

Архiўныя вопiсы.Прызначэнне i функцыi вопiсу. Сiстэма пабудовы вопiсаў. 

Асаблiвасцi складання назваў спраў i афармлення вопiсу. НДА да вопiсаў. 

Гiсторыка-архiўная даведка аб фондастваральнiку i фондзе, прадмова да вопiсу, 

перакладныя таблiцы шыфраў спраў, паказальнiкi да фондаў. Перапрацоўка i 

ўдасканальванне вопiсаў. 

Архiўныя каталогi.Прызначэнне i вiды архiўных каталогаў. 

Класiфiкацыйныя схемы каталогаў. Сiстэма каталогаў архiва. Сiстэматычныя, 

тэматычныя i прадметныя (iмянныя, геаграфiчныя, аб’ектныя) каталогi. НДА да 

каталогаў. 

Даведнікі.Прызначэнне i асноўныя вiды даведнікаў. Схема пабудовы 

даведнікаў. Характэрныя асаблiвасцii функцыi пуцяводнікаў. Пуцяводнікі па 

архiвах, па фондах архiваў, тэматычныя пуцяводнікі. Характарыстыка 

пуцяводнікі, створаных у Рэспублiцы Беларусь. НДА да пуцяводнікаў. 

Агляды дакументаў.Вiды аглядаў iiх функцыi ў сiстэме НДА. Тэматычныя 

агляды. Агляды фондаў. Складанне аглядаў. НДА да аглядаў. 

Паказальнiкi. Вiды паказальнiкаў. Глухiя i разгорнутыя паказальнiкi. НДА 

да паказальнiкаў. 

Аўтаматызаваныя iнфармацыйна-пошукавыя сiстэмы (АIПС).Азначэнне 

АIПС. Iх роля ў пошуку рэтраспектыўнай iнфармацыi. Характарыстыка АIПС, 

створаных у Рэспублiцы Беларусь. 

 

Тэма 9. Выкарыстанне архіўных дакументаў. Рэстытуцыя беларускай 

дакументльнай спадчыны 

Мэты, формы i прынцыпы выкарыстання дакументацыi. Iнiцыятыўнае 

iнфармаванне. Выкананне запытаў сацыяльна-прававога характару i тематычных 

запытаў. Архiўныя даведкi, выпiскі i копii. Iнфармацыйнае забеспячэнне 

карыстальнiкаў. Арганiзацыя працы чытальнай залы. Рэгiстрацыя даследчыкаў. 

Выдача вопiсаў, спраў i НДА. Выдача выпiсак са спраў i копiй дакументаў. 

Арганiзацыя дакументальных выстаў, iх падрыхтоўка iiнфармаванне 

грамадскасцi аб iх правядзеннi. Выкарыстанне архiўных дакументаў у сродках 

масавай iнфармацыi.Публiкацыя дакументаў. Выдача спраў у часовае карыстанне. 

Арганiзацыя сустрэч з грамадскасцю, экскурсiй, лекцый i дакладаў.Арганiзацыя 

сумесных праектаў архiваў i музеяў. Узаемадзеянне архіваў са сродкамі масавай 

інфармацыі. 

Мiжнародная дзейнасць беларускiх архiвiстаў.Замежная беларуская 

дакументная спадчына. Пытаннi рэстытуцыi беларускiх архiваў. 

1  2 Рэферат 

1 2   

Рэкамендаваныя сродкі дыягностыкі 

вынікаў вучэбнай дзейнасці студэнтаў 

Арганізацыя самастойнай работы студэнтаў прадугледжвае падрыхтоўку 

студэнтамі інфармацыйных матэрыялаў па крыніцазнаўству. 

Для дыягностыкі кампетэнцыі студэнтаў прадугледжваецца выкарыстанне 

наступных сродкаў дыягностыкі: 

− тэсты з выкарыстаннем заданняў адкрытай і закрытай формы па 

асобных раздзелах і дысцыпліне ў цэлым; 

− пісьмовыя заданні па асобных раздзелах дысцыпліны; 

− вуснае апытанне падчас заняткаў; 

− выступленні студэнтаў на семінарскіх занятках па распрацаваных імі 

тэмах; 

− падрыхтоўка і абарона рэфератаў; 

Выніковая ацэнка кампетэнцый прадугледжвае правядзенне заліка. 

 

Формы і змест самастойнай работы студэнтаў 

Самастойная работа студэнтаў накіравана на: 

- якаснае засваенне і сістэматызацыю атрыманых тэарэтычных ведаў; 

- фарміраванне ўменняў па складанню і апрацоўцы розных відаў 

дакументацыі; 

- фарміраванне навыка эфектыўнага пошуку інфармацыі ў фондах 

архіўных устаноў; 

- фарміраванне ўмення выкарыстоўваць атрыманыя веды ў навукова-

фондавай дзейнасці музейных устаноў і ў рабоце устаноў краязнаўча-

турыстычнай сферы; 

- замацаванне практычных уменняў студэнтаў; 

- фарміраванне самастойнай думкі; 

- развіццё навукова-даследчых навыкаў. 

Пытанні для самакантроля  

1. Якія вы ведаеце спосабы захавання дакументаў у старажытных 

беларускіх княствах? 

2. Пералічыце асноўныя віды дакументацыі Літоўскай Метрыкі. 

3. Што вы ведаеце пра ўмовы захавання архіва княжацкай канцылярыі 

ВКЛ? 

4. Калі дакументы Літоўскай Метрыкі пачалі выкарыстоўвацца ў 

навуковых мэтах? 

5. Раскажыце пра найбольш вядовыя архівы беларускіх магнацкіх родаў? 

6. Як паўплывала на становішча архіваў далучэнне беларускіх зямель да 

Расіі? 

7. Пералічыце асноўныя віды архіваў у час знаходжання Беларусі ў 

складзе Расійскай імперыі. 

8. Як стварэнне статыстычных губернскіх камітэтаў паўплывала на 

развіццё архіўнай справы? 

9. Што вы ведаеце пра лёс беларускіх архіваў падчас ваенных дзеянняў 

замежнай ваеннай інтэрвенцыі і грамадзянскай вайны (1915 – 1920 гг.)? 

10. Якія першыя мерапрыемствы савецкай улады па упарадкаванню 

становішча архіўнай справы вам вядомы? 

11. Расскажыце,што вы ведаеце пра стварэнне і дзейнасць архіваў у 

савецкай Беларусі? 

12. Як паўплывалі на стан архіваў баявыя дзеянні і нямецкая акупацыя ў 

перыяд ВАВ? 

13. Якія змены адбыліся ў архіўнай справе пасля атрымання Беларуссю 

незалежнасці? 

14. Пералічыце асноўныя палажэнні закона «Аб архівах і справаводстве ў 

РБ» 

15. Раскажыце пра сучасную сетку архіваў у РБ 

16. Што вы ведаеце пра вырашэнне беларускімі архівістамі пытання аб 

рэстытуцыі і сумесных выкарыстанні беларускіх архіўных дакументаў, якія 

аказаліся за межамі краіны? 

17. Што абазначае прынцып непадзельнасці паняцця «архіўны фонд»? 

18. У чым адрозненне родавага асабістага фонду ад сямейнага? 

19. Пералічыце асаблівасці класіфікацыі дакументаў фондаў асабістага 

паходжання. 

20. Якія віды архіўных фондаў вы ведаеце? Што такое аб’яднаны архіўны 

фонд? 

21. Па якіх крытэрыях дакумент прызнаецца асабліва каштоўным? 

22. Што такое страхавы фонд? Дзе захоўваецца страхавы фонд 

цэнтральных дзяржаўных архіваў? 

23. Раскажыце пра прынцыпы і крытэрыі пры правядзенні экспертызы 

каштоўнасці дакументаў НАФ. 

24. Якія тыпы і віды архіўных даведнікаў вы ведаеце? 

25. Як вы разумееце выраз «Архіў –элемент механізма захавання 

сацыяльнай памяці»? 

26. У чым вы бачыце сутнасць паняцця «Архіўная справа»? 

27. Што вам вядома пра апошнія змены ў заканадаўчай базе архіўнай і 

справаводчай галіны Рэспублікі Беларусь? 

28. Што вам вядома аб адказнасці за парушэнні ў сферы архіўнай галіны і 

справаводства? 

29. У чым асаблівасці дзяржаўнай і недзяржаўнай часткі НАФ? 

30. Якія органы па ажыццяўленню кантроля за выкананнем архіўнага 

заканадаўства вам вядомы? 

31. Назавіце віды архіваў у Рэспубліцы Беларусь 

32. Перелічыце асноўныя цэнтральныя дзяржаўныя архівы Рэспублікі 

Беларусь? 

33. Па якіх крытэрыях вызначаюцца крыніцы камплектавання 

дзяржаўных архіваў? 

34. Як адбываецца працэс камплектавання дзяржаўных архіваў? 

35. Якія архівы краіны не з’яўляюцца камплектуючыміся? 

36. Што вы ведаеце пра камплектаванне архіваў матэрыяламі.якія 

знаходзяцца за межамі краіны? 

37.  Што вы можаце сказаць пра камлектаванне беларускіх архіваў 

матэрыяламі асабістага паходжання? 

38.  У якіх архівах Беларусі знаходзіцца большасць фондаў асабістага 

паходжання? 

39. Крытэрыі для стварэння фондаў асабістага паходжання? 

40. Якія фонда асабістага паходжання, захоўваючыяся ў беларускіх 

архівах  вам вядомы? 

41.   Назавіце самы вядомы комплекс архіўных дакументаў перыяда ВКЛ? 

42.  Назавіце вядомых беларускіх архівістаў 18-20 стст. 

43.  Пералічыце выданні беларускіх архівістаў 

44.  Пералічыце этапы экспертызы каштоўнасці архіўных дакументаў 

45. Раскажыце пра крытэрыі вызначэння каштоўнасці дакументаў 

46. Растлумачце паняцці «Страхавы фонд» і «Фонд карыстання» 

47. Якія вы ведаеце ўзроўні класіфікацыі  дакументаў НАФ. 

48. Раскажыце асноўныя правілы фандзіравання дакументаў 

49. Растлумачце асноўныя правілы фармулявання назвы архіўных фондаў 

і калекцый 

50. Пералічыце асноўныя віды архіўных даведнікаў 

51. Якія вы ведаеце накірункі выкарыстання архіўнай інфармацыі? 

52.  Пералічыце патрабаванні для забеспячэння захаванасці дакументаў у 

архівах 

53. Назавіце асноўныя тыпы і віда архіўных публікацый 

Заданні для самастойнай работы студэнтаў 

Вывучыць наступныя нарматыўна-метадычныя дакументы: 

1. «Правила работы государственных архивов с научно-технической 

документацией» 

2. «Правила работы государственных архивов с аудиовизуальной 

документацией» 

3. «Правила работы государственных архивов Республики Беларусь» 

Апісаць асноўныя асаблівасці работы архіваў, якія захоўваюць дакументы 

на папяровай аснове, навукова-тэхнічную дакументацыю, аўдыявізуальную 

дакументацыю: 

1) камплектаванне архіва 

2) экспертыза каштоўнасці дакументаў 

3) класіфікацыя дакументаў 

4) забеспячэнне захаванасці 

5) выкарыстанне дакументаў 

Крыніцы: 

1. Правила работы государственных архивов Республики Беларусь / Гос. 

комитет поархивам и делопроизводству Респ. Беларусь, БелНИИДАД; Редкол.: 

В. И. Адамушко(пред.), О. В. Бирюкова, Л. В. Гриценко, С. В. Жумарь и др. 

(утверждены постановлениемКомитета по архивам и делопроизводству при 

Совете Министров Республики Беларусь от25 ноября 2005 г. № 7, с 

дополнениями, внесенными постановлением Комитета поархивам и 

делопроизводству при Совете Министров Республики Беларусь от 1 марта 2006г. 

№ 2, постановлениями Министерства юстиции Республики Беларусь от19 июня 

2007 г.№ 40, от 24 мая 2012 г. № 142). 

2. Национальный реестр правовых актов РеспубликиБеларусь, 2006 г., 

№ 22, 8/13667; № 43, 8/14104; 2007 г., № 160, 8/16712; 2012 г., № 64,8/25908) — 

Минск: БелНИИДАД, 2006. — 256 с. 

3. Правила работы с научно-технической документацией в 

государственных архивахРеспублики Беларусь (утверждены постановлением 

Министерства юстиции РеспубликиБеларусь от 14 марта 2007 г. № 14) // 

Национальный реестр правовых актов РеспубликиБеларусь, 2007 г., № 106, 

8/16244. 

4. Правила работы государственных архивов Республики Беларусь 

саудиовизуальными документами / Редкол.: В. В. Баландин, Е. М. Гриневич и др. 

– Молодечно: Тип. «Победа», 2007. – 232 с. 

